ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՐՏԻ 30-Ի N 515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Անհրաժեշտությունը՝
Սույն որոշման փոփոխության անհրաժեշտությունը պայմանավորված է այն հանգամանքով, որ ՀՀ կառավարության 29.12.2011թ. N 1918-Ն որոշմամբ սահմանված կարգով, ՀՀ վարչապետի 13.09.2001թ. N 599 որոշմամբ ստեղծված հողերի օգտագործման ժամանակավոր սխեմաների համաձայնեցման միջգերատեսչական հանձնաժողովի կողմից 24.12.2018թ. տրված  N 155 դրական եզրակացության հիմքով,  ՀՀ Հողային օրենսգրքի 3-րդ հոդվածի 1-ին մասով դրույթների կիրառմամբ Սյունիքի մարզի Տաթև համայնքի ավագանու 23.01.2019թ. N 04-Ա որոշմամբ համայնքային սեփականության հողամասի նպատակային և գործառնական նշանակության փոփոխության արդյունքում Տաթև համայնքի Հալիձոր բնակավայրում գտնվող 0.91 հեկտար կառուցապատված հողամասը ըստ էության դուրս է եկել Հողային օրենսգրքի 60-րդ հոդվածով նախատեսված հողամասերի ցանկից, սակայն այն ՀՀ կառավարության 30.03.2006թ. N 515-Ն որոշմամբ մնում է նշագրված որպես չմասնավորեցվող: Որոշման նախագծի ընդունմամբ իրավաբանական անձի սեփականություն հանդիսացող գույքի սպասարկման տարածքից կհանվի ՀՀ կառավարության 30.03.2006թ. N 515-Ն որոշմամբ մտցված մասնավորեցման սահմանափակումը:
2.	Ընթացիկ իրավիճակը և խնդիրներ՝
ՀՀ օրենսդրությամբ սահմանված կարգով հողամասի նպատակային և գործառնական նշանակության փոփոխության արդյունքում հողամասն ըստ էության դուրս է եկել Հողային օրենսգրքի 60-րդ հոդվածով նախատեսված ցանկից, սակայն այն ՀՀ կառավարության 30.03.2006թ. N 515-Ն որոշմամբ մնում է որպես չմասնավորեցվող, ինչի արդյունքում իրավաբանական անձի սեփականությունը հանդիսացող գույքի սպասարկման տարածքը հնարավոր չէ օտարել գույքի սեփականատիրոջը:
3.	Կարգավորման նպատակը և բնույթը՝
ՀՀ կառավարության որոշման նախագծի ընդունմամբ համայնքային սեփականության 0.91 հեկտար հողամասից կհանվի չմասնավորեցման արգելքը: 

4.   Նախագծի մշակման գործընթացում  ներգրավված ինստիտուտները և անձիք՝
	ՀՀ Սյունիքի մարզպետարան
5. Ակնկալվող արդյունքը՝
Իրավաբանական անձի սեփականության գույքի սպասարկման տարածքը սեփականության իրավունքով կօտարվի գույքի սեփականատիրոջը: 
[bookmark: _GoBack]6.	 ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին՝
 «Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում: Տաթև համայնքի բյուջեի եկամուտներ կավելանան ավելի քան 12 մլն ՀՀ դրամով:
7. Կապը ռազմավարական փաստաթղթերի հետ՝
Նախագծի ընդունումը բխում է Հայաստանի Հանրապետության կառավարության (2021-2026թթ.) ծրագրի 
1) 2-րդ «տնտեսություն» բաժնի «փոքր ու միջին ձեռնարկատիրության զարգացում» ենթաբաժնից` «ձեռնարկվելու են միջոցներ գյուղերում ոչ գյուղատնտեսական ձեռնարկատիրության խրախուսման համար նպաստավոր պայմանների ստեղծման ուղղությամբ».
2) 2.5-րդ «Զբոսաշրջություն» բաժնից «սպասարկման և հյուրընկալության ծառայությունների բարելավում».
3) 2.7-րդ «Քաղաքաշինություն» բաժնից «ստեղծել իրավական հիմքեր շինությունների անձնագրավորման համար»:





